
Devaih Kritam Purushottama Stotram

దేవైః  కృతం పురుషోత్తమస్తోత్రమ్  ౮

మృతప్రాయా  అభవఁశ్చ దేవాశ్చాఽమృతవర్జితాః  ।
కిరణాధారజీవాశ్చ సర్వే మరణశాలినః ॥ ౪.౩౦॥
తదా జాతాశ్చాథ దేవాః స్వగురోః శరణం యయుః ।
సదస్పతిర్దేవగురుశ్చాఽస్తౌన్మాం  పరమేశ్వరమ్ ॥ ౩౧॥
చన్ద్రస్య  రక్షణార్థాయ  లోకరక్షణహేతవే ।
నమో దేవాధిదేవాయసూర్యచన్ద్రప్రచక్షుషే   ॥ ౩౨॥
సర్వాన్తర్యామిణే రక్షాకరాయ పరమాత్మనే ।
పురుషోత్తమసంజ్ఞాయ  సుధాప్రదాయ  శార్ఙ్గిణే  ॥ ౩౩॥
గ్రహనక్షత్రతారాణాం   భాస్కరాయ మహాత్మనే ।
నమశ్చాన్తరవేద్యాయ చాఽభక్తక్షయకారిణే ॥ ౩౪॥
సమాయాహి హరే శీఘ్రం  రక్షాం త్వం శశినః కురు ।
మహాదేవో ధ్యానమగ్నశ్చిరకారీ విరాజతే ॥ ౩౫॥
శీఘ్రం  ధూమ్రాద్రక్ష   ముక్తపతే శ్రీపరమేశ్వర  ।
స్తుతశ్చైవం  తదా చాహం నారాయణీశ్రి ! సత్వరమ్ ॥ ౩౬॥
త్వయా సాకం త్వాజగామ దేవగురోర్గృహం  దివి ।
ద్రాగేవాఽదృశ్యరూపోఽపి  తదఙ్గే మానసః సుతః ॥ ౩౭॥
ఇతి శ్రీలక్ష్మీనారాయణీయసంహితాయాః  ద్వాపరయుగసన్తానాత్మకస్య తృతీయఖణ్డే
చతుర్థాధ్యాయాన్తర్గతం   దేవైః  కృతం పురుషోత్తమస్తోత్రం  సమ్పూర్ణమ్  ।

లక్ష్మీనారాయణీయసంహితా । ఖణ్డ ౩। అధ్యాయ ౪/౩౦-౩౭॥

